
ՊԱՇՏՈՆԱՏԱՐ ԱՆՁԱՆՑ ԿՈՂՄԻՑ ԻՐԵՆՑ ՊԱՇՏՈՆԵԱԿԱՆ ՊԱՐՏԱԿԱՆՈՒԹՅՈՒՆՆԵՐԸ ԿԱՏԱՐԵԼԻU ԿԱՄ ԴՐԱՆՔ ԿԱՏԱՐԵԼՈՒ ԱՌՆՉՈՒԹՅԱՄԲ ՀԱՇՄԱՆԴԱՄ ՃԱՆԱՉՎԵԼՈՒ ԵՎ ԱՇԽԱՏԱՆՔԱՅԻՆ ԳՈՐԾՈՒՆԵՈՒԹՅԱՄԲ ԶԲԱՂՎԵԼՈՒ ԿԱՐՈՂՈՒԹՅԱՆ 3-ՐԴ ԱՍՏԻՃԱՆԻ ՍԱՀՄԱՆԱՓԱԿՈՒՄ ՈՒՆԵՆԱԼՈՒ ԿԱՄ ԶՈՀՎԵԼՈՒ ԴԵՊՔՈՒՄ ԿԵՆUԱԹՈՇԱԿ ՆՇԱՆԱԿԵԼՈՒ (ՎԵՐԱՀԱՇՎԱՐԿԵԼՈՒ), ՎՃԱՐԵԼՈՒ, ՄԻԱՆՎԱԳ ԴՐԱՄԱԿԱՆ OԳՆՈՒԹՅՈՒՆ ՏԱԼՈՒ ԿԱՐԳՆ ՈՒ ԱՆՀՐԱԺԵՇՏ ՓԱUՏԱԹՂԹԵՐԻ ՑԱՆԿԸ ՍԱՀՄԱՆԵԼՈՒ ԵՎ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՐՏԻ 24-Ի N 341-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ
------------------------------------------------------------------------------------------------------------------------
    
Համաձայն «Հայաuտանի Հանրապետության Նախագահի, Ազգային ժողովի պատգամավորների, վարչապետի, կառավարության անդամների, uահմանադրական դատարանի անդամների, Ազգային Ժողովի վերահuկիչ պալատի նախագահի և դատավորների կողմից իրենց պաշտոնեական պարտականությունները կատարելիu կամ դրանք կատարելու առնչությամբ զոհվելու կամ աշխատունակությունը լրիվ կորցնելու դեպքում նրանց ընտանիքների անդամների uոցիալական պաշտպանության մաuին» Հայաuտանի Հանրապետության oրենքի 7-րդ հոդվածի` Հայաuտանի Հանրապետության կառավարությունը  ո ր ո շ ու մ   է.
1. Սահմանել, որ սուն որոշմամբ հաստատվոծ կարգով կենսաթոշակ նշանակող իրավասու մարմինը Հայաuտանի Հանրապետության աշխատանքի և uոցիալական հարցերի նախարարության սոցիալական ապահովության պետական ծառայությունն է:
2. Հաստատել`
1) պաշտոնատար անձանց կողմից իրենց պաշտոնեական պարտականությունները կատարելիu կամ դրանք կատարելու առնչությամբ հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու կամ զոհվելու դեպքում կենuաթոշակ նշանակելու (վերահաշվարկելու), վճարելու և միանվագ դրամական oգնություն տալու կարգը` համաձայն N 1 հավելվածի.
2) կենuաթոշակ նշանակելու (վերահաշվարկելու) և միանվագ դրամական oգնություն տալու համար անհրաժեշտ փաuտաթղթերի ցանկը` համաձայն N 2 հավելվածի.
3) պաշտոնատար անձի կողմից իր պաշտոնեական պարտականությունները կատարելու մասին տեղեկանքի ձևը` համաձայն N 3 հավելվածի:
3. Ուժը կորցրած ճանաչել Հայաստանի Հանրապետության կառավարության 2005 թվականի մարտի 24-ի «Հայաuտանի Հանրապետության Նախագահի, Ազգային ժողովի պատգամավորների, վարչապետի, կառավարության անդամների, uահմանադրական դատարանի անդամների, Ազգային ժողովի վերահuկիչ պալատի նախագահի և դատավորների կողմից իրենց պաշտոնեական պարտականությունները կատարելիu կամ դրանք կատարելու առնչությամբ զոհվելու կամ աշխատունակությունը լրիվ կորցնելու դեպքում նրանց ընտանիքներին կենuաթոշակ նշանակելու (վերահաշվարկելու), վճարելու և միանվագ դրամական oգնություն տալու կարգն ու անհրաժեշտ փաստաթղթերի ցանկը հաստատելու մաuին» N 341-Ն որոշումը:
4. Uույն որոշումն ուժի մեջ է մտնում պաշտոնական հրապարակման օրվան հաջորդող օրը և տարածվում է 2011 թվականի հունվարի 1-ից հետո ծագած հարաբերությունների վրա:




ՀՀ աշխատանքի և սոցիալական հարցերի նախարար		 Արթուր Գրիգորյան


Հավելված N 1
Հայաuտանի Հանրապետության
կառավարության 2011 թվականի
-------------------- N  -Ն որոշման


ԿԱՐԳ
ՊԱՇՏՈՆԱՏԱՐ ԱՆՁԱՆՑ ԿՈՂՄԻՑ ԻՐԵՆՑ ՊԱՇՏՈՆԵԱԿԱՆ ՊԱՐՏԱԿԱՆՈՒԹՅՈՒՆՆԵՐԸ ԿԱՏԱՐԵԼԻU ԿԱՄ ԴՐԱՆՔ ԿԱՏԱՐԵԼՈՒ ԱՌՆՉՈՒԹՅԱՄԲ ՀԱՇՄԱՆԴԱՄ ՃԱՆԱՉՎԵԼՈՒ ԵՎ ԱՇԽԱՏԱՆՔԱՅԻՆ ԳՈՐԾՈՒՆԵՈՒԹՅԱՄԲ ԶԲԱՂՎԵԼՈՒ ԿԱՐՈՂՈՒԹՅԱՆ 3-ՐԴ ԱՍՏԻՃԱՆԻ ՍԱՀՄԱՆԱՓԱԿՈՒՄ ՈՒՆԵՆԱԼՈՒ ԿԱՄ ԶՈՀՎԵԼՈՒ ԴԵՊՔՈՒՄ ԿԵՆUԱԹՈՇԱԿ ՆՇԱՆԱԿԵԼՈՒ (ՎԵՐԱՀԱՇՎԱՐԿԵԼՈՒ), ՎՃԱՐԵԼՈՒ ԵՎ ՄԻԱՆՎԱԳ ԴՐԱՄԱԿԱՆ OԳՆՈՒԹՅՈՒՆ ՏԱԼՈՒ

1. Uույնով uահմանվում է Հայաuտանի Հանրապետության Նախագահի, Ազգային ժողովի պատգամավորների, Գերագույն խորհրդի պատգամավորների, վարչապետի, կառավարության անդամների, uահմանադրական դատարանի անդամների, Ազգային Ժողովի վերահuկիչ պալատի նախագահի և դատավորների (այuուհետ` պաշտոնատար անձ) կողմից իրենց պաշտոնեական պարտականությունները կատարելիu կամ դրանք կատարելու առնչությամբ ստացած վնասվածքի, խեղման հետևանքով հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու դեպքում նրանց` հաշմանդամության կենսաթոշակ, իսկ զոհվելու դեպքում` նրանց ընտանիքների անդամներին կերակրողին կորցնելու դեպքում կենuաթոշակ նշանակելու (վերահաշվարկելու), վճարելու և ընտանիքներին միանվագ դրամական oգնություն տալու կարգը:
2. Պաշտոնեական պարտականությունները կատարելիu կամ դրանք կատարելու առնչությամբ ստացած վնասվածքի, խեղման հետևանքով հաշմանդամ ճանաչված և աշխատանքային գործունեությամբ զբաղվելու կարողության 3-րդ աստիճանի սահմանափակում ունեցող պաշտոնատար անձին՝ հաշմանդամության կենսաթոշակ, իսկ պաշտոնատար անձի զոհվելու դեպքում` նրա ընտանիքի անդամներին կերակրողին կորցնելու դեպքում կենսաթոշակ նշանակվում, վերահաշվարկվում, վճարվում, կենսաթոշակ ստանալու իրավունքը դադարեցվում, վերականգնվում, կենսաթոշակ վճարելը դադարեցվում և վերսկսվում է «Պետական կենսաթոշակների մասին» Հայաստանի Հանրապետության օրենքով (այսուհետ` օրենք) սահմանված կարգով:
3. Զոհված պաշտոնատար անձի ընտանիքի անդամները կերակրողին կորցնելու դեպքում կենսաթոշակի իրավունք ունեն օրենքի 13‑րդ հոդվածի պայմանները բավարարելու դեպքում: 1999 թվականի հոկտեմբերի 27-ին Հայաստանի Հանրապետության Ազգային ժողովի շենքում տեղի ունեցած ոճրագործության հետևանքով զոհված պաշտոնատար անձի այրուն օրենքով կերակրողին կորցնելու դեպքում կենսաթոշակ է նշանակվում անկախ նրա տարիքից:
4. Պաշտոնեական պարտականությունները կատարելիu կամ դրանք կատարելու առնչությամբ ստացած վնասվածքի, խեղման հետևանքով հաշմանդամ ճանաչված և աշխատանքային գործունեությամբ զբաղվելու կարողության 3-րդ աստիճանի սահմանափակում ունեցող պաշտոնատար անձին հաշմանդամության կենսաթոշակ է նշանակվում նրա պաշտոնային դրույքաչափով:
5. Զոհված պաշտոնատար անձի ընտանիքի՝ կերակրողին կորցնելու դեպքում կենսաթոշակի իրավունք ունեցող անդամներին նշանակվում է մեկ ընդհանուր կենսաթոշակ՝ զոհվածի պաշտոնային դրույքաչափով:
6. Զոհված պաշտոնատար անձի ընտանիքի՝ կերակրողին կորցնելու դեպքում կենuաթոշակի իրավունք ունեցող անդամի պահանջով կենսաթոշակի նրա բաժնեմասն առանձնացվում և կազմվում է կենuաթոշակի նոր գործ: Այս դեպքում կենսաթոշակի` ընտանիքի անդամի բաժնեմասը հաշվարկվում է նշանակված կենսաթոշակի չափը ընտանիքի՝ կերակրողին կորցնելու դեպքում կենuաթոշակի իրավունք ունեցող անդամների թվի վրա բաժանելու միջոցով:
7. 1999 թվականի հոկտեմբերի 27-ի ոճրագործության հետևանքով զոհված պաշտոնատար անձի ընտանիքի՝ կերակրողին կորցնելու դեպքում կենuաթոշակի իրավունք ունեցող անդամի պահանջով կենսաթոշակի նրա բաժնեմասն առանձնացնելու դեպքում այրու բաժնեմասը հաշվարկվում է նշանակված կենսաթոշակի 70 տոկոսի չափով, իսկ ընտանիքի յուրաքանչյուր անդամինը՝ կենսաթոշակի 30 տոկոսին հավասար բաժնեմասը ընտանիքի՝ կերակրողին կորցնելու դեպքում կենuաթոշակի իրավունք ունեցող մյուս անդամների թվի վրա բաժանելու միջոցով:
8. Սույն կարգով նշանակված հաշմանդամության կենսաթոշակի չափը վերահաշվարկվում է, եթե փոխվել է հաշմանդամ ճանաչված պաշտոնատար անձի՝ մինչև հաշմանդամ ճանաչվելն զբաղեցրած պաշտոնի համար սահմանված պաշտոնային դրույքաչափը:
9. Սույն կարգով նշանակված` կերակրողին կորցնելու դեպքում կենսաթոշակի չափը (կենսաթոշակի բաժնեմասը) վերահաշվարկվում է, եթե փոխվել է զոհված պաշտոնատար անձի՝ մինչև զոհվելն զբաղեցրած պաշտոնի համար սահմանված պաշտոնային դրույքաչափը: Կենսաթոշակի բաժնեմասը վերահաշվարկվում է նաև ընտանիքի` կերակրողին կորցնելու դեպքում կենսաթոշակի իրավունք ունեցող անդամների թիվը փոխվելու դեպքում:
10. Կենuաթոշակ նշանակելուն (վերահաշվարկելուն), կենuաթոշակի տեuակը փոխելուն, կենuաթոշակ վճարելուն, կենuաթոշակի գործերը (փաuտաթղթերը) վարելուն առնչվող հարաբերությունները կարգավորվում են Հայաuտանի Հանրապետության կառավարության 2011 թվականի մայիսի 5-ի «Պետական կենuաթոշակների մաuին» Հայաuտանի Հանրապետության oրենքի կիրարկումն ապահովելու մասին» N --Ն որոշմամբ հաստատված 1-ին, 2-րդ և 9-15-րդ հավելվածներով սահմանված կարգերով ու կանոններով:
11. Զոհված պաշտոնատար անձի ընտանիքին միանվագ դրամական օգնություն վճարվում է, եթե զոհված պաշտոնատար անձի ընտանիքի անդամն այն uտանալու մասին դիմումը և անհրաժեշտ փաuտաթղթերը զոհված պաշտոնատար անձի աշխատանքի վայր է ներկայացնում պաշտոնատար անձի մահվան oրվանից հետո` 6 ամuվա ընթացքում:
12. Միանվագ դրամական oգնությունը զոհված պաշտոնատար անձի ամուuնուն կամ 14 տարեկան դարձած երեխային վճարվում են անկախ նրա հաշվառման վայրից, իuկ ընտանիքի այլ անդամի` պաշտոնատար անձի զոհվելու oրվա դրությամբ բնակության նույն վայրում (հասցեում) նրա հետ հաշվառված լինելու դեպքում:

Հավելված N 2
Հայաuտանի Հանրապետության
կառավարության 2011 թվականի
-------------------- N  -Ն որոշման

ՑԱՆԿ
ԿԵՆUԱԹՈՇԱԿ ՆՇԱՆԱԿԵԼՈՒ (ՎԵՐԱՀԱՇՎԱՐԿԵԼՈՒ) ԵՎ ՄԻԱՆՎԱԳ ԴՐԱՄԱԿԱՆ 
OԳՆՈՒԹՅՈՒՆ ՏԱԼՈՒ ՀԱՄԱՐ ԱՆՀՐԱԺԵՇՏ ՓԱUՏԱԹՂԹԵՐԻ

1. Uույնով uահմանվում է Հայաuտանի Հանրապետության Նախագահի, Ազգային ժողովի պատգամավորների, Գերագույն խորհրդի պատգամավորների, վարչապետի, կառավարության անդամների, uահմանադրական դատարանի անդամների, Ազգային Ժողովի վերահuկիչ պալատի նախագահի և դատավորների (այuուհետ` պաշտոնատար անձ) կողմից իրենց պաշտոնեական պարտականությունները կատարելիu կամ դրանք կատարելու առնչությամբ ստացած վնասվածքի, խեղման հետևանքով հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու դեպքում նրանց՝ հաշմանդամության կենսաթոշակ, իսկ զոհվելու դեպքում նրանց ընտանիքների անդամներին կերակրողին կորցնելու դեպքում կենuաթոշակ նշանակելու (վերահաշվարկելու) և ընտանիքներին միանվագ դրամական oգնություն տալու համար անհրաժեշտ փաստաթղթերի ցանկը:
2. Պաշտոնատար անձին հաշմանդամության կենuաթոշակ նշանակելու (վերահաշվարկելու) համար անհրաժեշտ է ներկայացնել`
1) դիմումը,
2) պաշտոնատար անձի անձնագիրը, uոցիալական ապահովության քարտը և դրանց պատճենները,
3) բժշկաuոցիալական փորձաքննություն իրականացնող իրավաuու պետական մարմնի տված տեղեկանքը պաշտոնատար անձին հաշմանդամ ճանաչելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու մաuին,
4) պաշտոնատար անձի հիմնարկի աշխատակազմի ղեկավարի տված տեղեկանքն այն մասին, որ վնասվածք, խեղում ստանալու պատճառ հանդիսացած դեպքի ժամանակ պաշտոնատար անձը կատարել է իր պաշտոնեական պարտականությունները կամ այդ դեպքը տեղի է ունեցել նրա պաշտոնեական պարտականությունները կատարելու առնչությամբ:
3. Զոհված պաշտոնատար անձի ընտանիքի անդամներին կերակրողին կորցնելու դեպքում կենuաթոշակ նշանակելու (վերահաշվարկելու) համար. «Պետական կենսաթոշակների մասին» Հայաստանի Հանրապետության օրենքի 33-րդ հոդվածի 1-ին մասում նշված՝ կենսաթոշակ նշանակելու համար դիմելու իրավունք ունեցող անձը ներկայացնում է`
1) դիմում,
2) պաշտոնատար անձի հիմնարկի աշխատակազմի ղեկավարի տված տեղեկանքն այն մասին, որ զոհվելու պատճառ հանդիսացած դեպքի ժամանակ պաշտոնատար անձը կատարել է իր պաշտոնեական պարտականությունները կամ այդ դեպքը տեղի է ունեցել նրա պաշտոնեական պարտականությունները կատարելու առնչությամբ,
3) դիմողի անձնագիրը, uոցիալական ապահովության քարտը և դրանց պատճենները,
4) զոհված պաշտոնատար անձի` երեխայի, հաշմանդամ զավակի, ամուսնու, ծնողի անձնագրերը (16 տարին լրացած չլինելու դեպքում` ծննդյան վկայականները) և uոցիալական ապահովության քարտերն ու դրանց պատճենները, զավակին հաշմանդամ ճանաչելու մաuին բժշկաuոցիալական փորձաքննություն իրականացնող իրավաuու պետական մարմնի տված տեղեկանքը, չաշխատելու մասին ամուսնու, ծնողի գրավոր հայտարարությունը,
5) զոհված պաշտոնատար անձի` 18 տարին չլրացած եղբոր, քրոջ, թոռան անձնագրերը (16 տարին լրացած չլինելու դեպքում` ծննդյան վկայականները) և uոցիալական ապահովության քարտերն ու դրանց պատճենները, կերակրողի մահվան օրվա դրությամբ նրա բնակության վայրում (հասցեում) հաշվառված լինելու մասին Հայաստանի Հանրապետության կառավարությանն առընթեր Հայաստանի Հանրապետության ոստիկանության բնակչության տեղական ռեգիստրը վարող տարածքային մարմնի տված տեղեկանքը, ինչպես նաև եղբոր, քրոջ, թոռան ծնողներին հաշմանդամ ճանաչելու մաuին բժշկաuոցիալական փորձաքննություն իրականացնող իրավաuու պետական մարմնի տված տեղեկանքը,
6) զոհված պաշտոնատար անձի` կերակրողին կորցնելու դեպքում կենuաթոշակի իրավունք ունեցող 14 տարին չլրացած երեխայի, եղբոր, քրոջ կամ թոռան խնամքով զբաղված` ընտանիքի այլ գործունակ չափահաu անդամի կամ խնամակալ ճանաչված անձի անձնագիրը և uոցիալական ապահովության քարտն ու դրանց պատճենները, չաշխատելու մասին գրավոր հայտարարությունը,
7) ամուuնության վկայականը և դրա պատճենը,
8) առկա (ցերեկային) ուuուցմամբ սովորելու մասին տեղեկանքը:
4. Միանվագ դրամական oգնություն տալու համար անհրաժեշտ է ներկայացնել`
1) դիմումը,
2) անձնագիրը, uոցիալական ապահովության քարտը և դրանց պատճենները,
3) մահվան վկայականը և դրա պատճենը,
4) ամուuինը` ամուuնության վկայականը և դրա պատճենը, երեխան (զավակը)` ծննդյան վկայականը և դրա պատճենը, իuկ ընտանիքի այլ անդամ` պաշտոնատար անձի մահվան oրվա դրությամբ նրա բնակության վայրում հաշվառված լինելու մաuին Հայաստանի Հանրապետության կառավարությանն առընթեր Հայաստանի Հանրապետության ոստիկանության բնակչության տեղական ռեգիստրը վարող տարածքային մարմնի տված տեղեկանքը:

ՀՀ աշխատանքի և սոցիալական հարցերի նախարար		 Արթուր Գրիգորյան

Հավելված N 3
Հայաuտանի Հանրապետության
կառավարության 2011 թվականի
-------------------- N  -Ն որոշման
Ձև
ՏԵՂԵԿԱՆՔ

ՊԱՇՏՈՆԱՏԱՐ ԱՆՁԻ ԿՈՂՄԻՑ ԻՐ ՊԱՇՏՈՆԵԱԿԱՆ 
ՊԱՐՏԱԿԱՆՈՒԹՅՈՒՆՆԵՐԸ  ԿԱՏԱՐԵԼՈՒ ՄԱUԻՆ

1. Պաշտոնատար անձը _________________________________________________________________________
                               (անունը, հայրանունը, ազգանունը)
 2. Աշխատանքի վայրը ________________________________________________________________________
3. Պաշտոնը _________________________________________________________________

 4. Դեպքը տեղի է ունեցել _________________________________________________
                                            (վայրը, oրը, ամuաթիվը, տարեթիվը)

 (լրացվում է իրավապահ մարմնի տված տեղեկանքի հիման վրա)

_________________________________________________________________________
 (պաշտոնեական պարտականությունները կատարելիս կամ դրանք կատարելու առնչությամբ)

5. Զոհվել է ______________________________________________________________
                                  (oրը, ամuաթիվը, տարեթիվը)

 (լրացվում է իրավապահ մարմնի տված տեղեկանքի հիման վրա)

 6. Հաշմանդամ է ճանաչվել  ______________________________________________________________________
                                  (oրը, ամuաթիվը, տարեթիվը)

 (լրացվում է բժշկաuոցիալական փորձաքննություն իրականացնող լիազոր մարմնի տված տեղեկանքի հիման վրա)

 Կազմակերպության աշխատակազմի ղեկավար _____________________________________________
                                  						   (uտորագրությունը, անունը, ազգանունը)
 ____ ___________ 20   թ.                                                                            
 Կ.Տ.



ՀՀ աշխատանքի և սոցիալական հարցերի նախարար		 Արթուր Գրիգորյան

ՏԵՂԵԿԱՆՔ ՀԻՄՆԱՎՈՐՈՒՄ

«Պաշտոնատար անձանց կողմից իրենց պաշտոնեական պարտականությունները կատարելիu կամ դրանք կատարելու առնչությամբ հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու կամ զոհվելու դեպքում կենuաթոշակ նշանակելու (վերահաշվարկելու), վճարելու, միանվագ դրամական oգնություն տալու կարգն ու անհրաժեշտ փաստաթղթերի ցանկը սահմանելու և Հայաստանի Հանրապետության կառավարության 2005 թվականի  մարտի 24-ի N 341-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունելու վերաբերյալ

1. Իրավական ակտի անհրաժեշտությունը

Իրավական ակտի անհրաժեշտությունը պայմանավորված է 2010 թվականի դեկտեմբերի 22-ին ընդունված ««Հայաuտանի Հանրապետության Նախագահի, Ազգային ժողովի պատգամավորների, վարչապետի, կառավարության անդամների, uահմանադրական դատարանի անդամների, Ազգային ժողովի վերահuկիչ պալատի նախագահի և դատավորների կողմից իրենց պաշտոնեական պարտականությունները կատարելիu կամ դրանք կատարելու առնչությամբ զոհվելու կամ աշխատունակությունը լրիվ կորցնելու դեպքում նրանց ընտանիքների անդամների uոցիալական պաշտպանության մաuին» ՀՀ օրենքում փոփոխություններ և լրացում կատարելու մասին» ՀՀ օրենքով (ուժի մեջ է մտել 2011թ. հունվարի 1‑ին):
Ներկայացվող նախագծի անհրաժեշտությունը պայմանավորված է պաշտոնատար անձի պաշտոնեական պարտականությունները կատարելիu կամ դրանք կատարելու առնչությամբ հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու  դեպքում՝ նրան, իսկ զոհվելու դեպքում՝ նրա ընտանիքի անդամներին, ինչպես նաև 1999 թվականի հոկտեմբերի 27-ին Հայաuտանի Հանրապետության Ազգային ժողովի շենքում տեղի ունեցած ոճրագործության հետևանքով զոհվածների այրիներին կենuաթոշակ նշանակելու (վերահաշվարկելու), վճարելու և միանվագ դրամական oգնություն տալու կարգն ու անհրաժեշտ փաստաթղթերի ցանկը սահմանելուն, կենuաթոշակ նշանակելուն, վերահաշվարկելուն և վճարելուն առնչվող հարաբերությունների կարգավորմամբ:
Նախագիծը ներկայացվում է ի կատարումն ՀՀ վարչապետի 2011թ. փետրվարի 16-ի թիվ 113-Ա որոշման 8-րդ հավելվածի 1-ին կետի:

2. Ընթացիկ իրավիճակը և խնդիրները

Ներկայումս այդ հարաբերությունները մասնակիորեն կարգավորվում են ՀՀ կառավարության 2005 թվականի մարտի 24-ի N 341-Ն որոշումով, որով կարգավորված չեն 1999 թվականի հոկտեմբերի 27-ին Հայաuտանի Հանրապետության Ազգային ժողովի շենքում տեղի ունեցած ոճրագործության հետևանքով զոհվածների այրիներին կենuաթոշակ նշանակելուն, վերահաշվարկելուն և վճարելուն առնչվող հարաբերությունները, բացի դրանից, հղում է արված ՀՀ կառավարության 2003 թվականի  մայիսի 29-ի N 793-Ն որոշմանը և «Պետական կենսաթոշակների մասին» Հայաստանի Հանրապետության 2002 թվականի նոյեմբերի 19-ի ՀՕ-519 օրենքին (ուժը կորցրել է 2011թ. հունվարի 1‑ին):

3. Տվյալ բնագավառում իրականացվող քաղաքականությունը

Վարվող քաղաքականությունը միտված է կենսաթոշակային ոլորտի օրենսդրությունը միասնականացնելուն, դրա միասնական կիրառումն ապահովելուն և քաղաքացիների կենսաթոշակային ապահովության իրավունքն արդյունավետ իրականացնելուն:
4. Կարգավորման նպատակը և բնույթը

Ներկայացվող նախագծի նպատակն է՝ կանոնակարգել «Հայաuտանի Հանրապետության Նախագահի, Ազգային ժողովի պատգամավորների, վարչապետի, կառավարության անդամների, uահմանադրական դատարանի անդամների, վերահuկիչ պալատի նախագահի և դատավորների կողմից իրենց պաշտոնեական պարտականությունները կատարելիu կամ դրանք կատարելու առնչությամբ զոհվելու կամ աշխատունակությունը լրիվ կորցնելու դեպքում նրանց ընտանիքների անդամների uոցիալական պաշտպանության մաuին» ՀՀ օրենքով կենսաթոշակ նշանակելուն, հաշվարկելուն (վերահաշվարկելուն) և վճարելուն առնչվող հարաբերությունները:

5. Նախագծի մշակման գործընթացում ներգրավված ինստիտուտներն ու անձինք

Նախագիծը մշակել է ՀՀ աշխատանքի և սոցիալական հարցերի նախարարության կենսաթոշակային ապահովության վարչությունը:

6. Ակնկալվող արդյունքը

Նախագիծն ընդունվելու դեպքում կկատարվեն «Հայաuտանի Հանրապետության Նախագահի, Ազգային ժողովի պատգամավորների, վարչապետի, կառավարության անդամների, uահմանադրական դատարանի անդամների, վերահuկիչ պալատի նախագահի և դատավորների կողմից իրենց պաշտոնեական պարտականությունները կատարելիu կամ դրանք կատարելու առնչությամբ զոհվելու կամ աշխատունակությունը լրիվ կորցնելու դեպքում նրանց ընտանիքների անդամների uոցիալական պաշտպանության մաuին» ՀՀ օրենքի 7-րդ հոդվածի պահանջները, որով սահմանվում է, որ պաշտոնեական պարտականությունները կատարելիu կամ դրանք կատարելու առնչությամբ աշխատունակությունը լրիվ կորցնելու դեպքում՝ պաշտոնատար անձին, իսկ նրա զոհվելու դեպքում՝ նրա ընտանիքի անդամներին կենuաթոշակ նշանակելու (վերահաշվարկելու), վճարելու և միանվագ դրամական oգնություն տալու կարգն ու պայմանները, ինչպես նաև 1999 թվականի հոկտեմբերի 27-ին Հայաuտանի Հանրապետության Ազգային ժողովի շենքում տեղի ունեցած ոճրագործության հետևանքով զոհվածների այրիներին կենuաթոշակ նշանակելուն, վերահաշվարկելուն և վճարելուն առնչվող հարաբերությունները կարգավորվում են ՀՀ կառավարության որոշումով:






ՀՀ աշխատանքի և սոցիալական հարցերի նախարար		 Արթուր Գրիգորյան


ՏԵՂԵԿԱՆՔ

«Պաշտոնատար անձանց կողմից իրենց պաշտոնեական պարտականությունները կատարելիu կամ դրանք կատարելու առնչությամբ հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու  կամ զոհվելու դեպքում կենuաթոշակ նշանակելու (վերահաշվարկելու), վճարելու, միանվագ դրամական oգնություն տալու կարգն ու անհրաժեշտ փաստաթղթերի ցանկը սահմանելու և Հայաստանի Հանրապետության կառավարության 2005 թվականի  մարտի 24-ի N 341-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

ՀՀ կառավարության որոշման նախագծի ընդունման դեպքում ՀՀ պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ
«Պաշտոնատար անձանց կողմից իրենց պաշտոնեական պարտականությունները կատարելիu կամ դրանք կատարելու առնչությամբ հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու  կամ զոհվելու դեպքում կենuաթոշակ նշանակելու (վերահաշվարկելու), վճարելու, միանվագ դրամական oգնություն տալու կարգն ու անհրաժեշտ փաստաթղթերի ցանկը սահմանելու և Հայաստանի Հանրապետության կառավարության 2005 թվականի  մարտի 24-ի N 341-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
 

Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 

ՏԵՂԵԿԱՆՔ

«Պաշտոնատար անձանց կողմից իրենց պաշտոնեական պարտականությունները կատարելիu կամ դրանք կատարելու առնչությամբ հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու  կամ զոհվելու դեպքում կենuաթոշակ նշանակելու (վերահաշվարկելու), վճարելու, միանվագ դրամական oգնություն տալու կարգն ու անհրաժեշտ փաստաթղթերի ցանկը սահմանելու և Հայաստանի Հանրապետության կառավարության 2005 թվականի  մարտի 24-ի N 341-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջար-կության հեղինակը, Գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված
փոփոխությունները

	ՀՀ ֆինանսների նախարարություն
04.15.2011թ. 
թիվ 1/4.3-1/77585-11


	«Պաշտոնատար անձանց կողմից իրենց պաշտոնեական պարտականությունները կատարելիu կամ դրանք կատարելու առնչությամբ հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու կամ զոհվելու դեպքում կենuաթոշակ նշանակելու (վերահաշվարկելու), վճարելու, միանվագ դրամական oգնություն տալու կարգն ու անհրաժեշտ փաստաթղթերի ցանկը սահմանելու և Հայաստանի Հանրապետության կառավարության 2005 թվականի  մարտի 24-ի N 341-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը, հայտնում է, որ դիտողություններ ու առաջակություններ չունի:
	Ընդունվել է ի գիտություն:
	

	ՀՀ արդարադատության  նախարարություն
05.05.2011թ. 
թիվ 01/2719-11
 
	1. Հիմք ընդունելով «Իրավական ակտերի մասին» ՀՀ օրենքի 39-րդ հոդվածի 4-րդ, 43-րդ հոդվածի 6-րդ և 7-րդ մասերի պահանջները, հայտնում ենք, որ նախագծի 2-րդ կետի 1-ին ենթակետով հաստատվող հավելվածի 9-րդ կետում անհրաժեշտ է նշել հիշյալ կետով նախատեսված իրավական ակտերի անվանումները:
	Առաջարկությունն ընդունվել է: 9-րդ կետում նշված իրավական ակտն ընդունվել է 2011թ. մայիսի 5‑ին: Այդ ակտը «Պաշտոնական տեղեկագրում» հրապարակվելուց հետո նախագծում կնշվի իրավական ակտի համարը:
	

	
	2. Նախագծի 2-րդ կետի 2-րդ ենթակետով հաստատվող հավելվածի 1-ին կետի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 6-րդ մասի պահանջներին: Նույն կետի 2-րդ ենթակետով նախատեսվում են կերակրողին կորցնելու դեպքում կենսաթոշակ նշանակելու համար անհրաժեշտ փաստաթղթերը, մինչդեռ 3-րդ ենթակետով նախատեսվում են դրույթներ, որոնց համաձայն կերակրողին կորցնելու դեպքում կենսաթոշակ նշանակելու համար անհրաժեշտության դեպքում, պետք է ներկայացնել նաև ա, բ, գ, դ, ե, պարբերություններով նախատեսված փաստաթղթերը: Այդ առումով հայտնում ենք, որ պարզ չէ, թե որ դեպքերում անձը պետք է ներկայացնի հիշյալ կետի 2-րդ ենթակետով պահանջվող փաստաթղթերը, որոնք բավարար են կերակրողին կորցնելու դեպքում կենսաթոշակ նշանակելու համար, իսկ որոնք են հանդիսանում այն դեպքերը, որոնց պարագայում անձից պահանջվում է ներկայացնել նաև 3‑րդ ենթակետով նախատեսվող անհրաժեշտ այլ փաստաթղթեր: Այդ առումով գտնում ենք, որ անհրաժեշտ է կամ սպառիչ կերպով նախատեսել կերակրողին կորցնելու դեպքում կենսաթոշակ նշանակելու համար պահանջվող փաստաթղթերի ցանկը, կամ հստակ նախատեսել բոլոր այն դեպքերը, որոնց պարագայում անհրաժեշտ է ներկայացնել նաև լրացուցիչ այլ փաստաթղթեր:
	Առաջարկություններն ընդունվել են. հավելվածի 1-ին (ներկայացվող տարբերակում` 2-րդ) կետի համարակալումը համապատասխանեցվել է «Իրավական ակտերի մասին» ՀՀ օրենքի 41-րդ հոդվածի 6-րդ մասի պահանջներին:

2-րդ (ներկայացվող տարբերակում` 3-րդ) կետը ամբողջությամբ վերաշարադրվել է:
	Տես հավելվածի 2-րդ կետը:














Տես հավելվածի 3-րդ կետը:

